
Annotatsiya. Dvigatellarning rivojlanish istiqbollari yoqilg’i tejamkorligi va 

chiqindi gazlar tarkibidagi zararli moddalarni kamaytirish bilan uzviy bog’liq. Shu 

maqsadda kichik yuklama va salt holat rejimlarida silindrlarning bir qismini 

o’chirish usuli qo’llaniladi. 

Kalit so’zlar. Katalitik neytralizatorsiz purkash, Drossel zaslonkasi, indikator 

bosimi. 

Katalitik neytralizatorsiz purkash tizimiga ega dvigatellar barcha sharoitlarda 

zaruriy quvvatlarga kerak bo’lgan yoqilg’i aralashmasining optimal tarkibini va 

unga mos ravishda, eng yuqori samaradorlikni ya’ni  indikatorli FIK (𝜂𝑖) ning eng 

yuqori qiymatini ushlab turish uchun sozlanadi. Bunda quvvat ortishi bilan 

indikatorli FIK ning qiymati oshib boradi. Injektorlardagi yoqilg’i aralashmasini 

boyitilganda, uni silindrlarga to’ldirilishi yomonlashishi oqibatida indikator FIK 

kamayadi. Drossel zaslonkasini kichik burchak  ostida ochilganda (kichik 

yuklamalarda) indikator FIK kamayishi qoldiq gazlar miqdorining nisbatan 

ko’payishi, aralashma tarkibining buzilishi va issiqlik yo’qotilishning ko’payib 

ketishi tufayli yonish jarayonining yomonlashishi bilan izohlanadi. Yoqilg’i–havo 

aralashmasi tarkibi chiqindi gazlar neytralizatoriga ega dvigatellarning deyarli 

barcha rejimlarida stexeometrik nisbatga yaqin bo’ladi, shu sababli, indikatorli FIK 

(𝜂𝑖) va solishtirma yoqilg’i sarfining(ge) quvvatga bog’liqligi boshqacha 

xarakterga ega. 

Mexanik FIK quyidagi bog’liqlik orqali aniqlanadi: 

 

𝜂𝑚 = 1 −
𝑃𝑚

𝑃𝑖
= 1 −

𝑃𝑚

𝐴1∙𝜂𝑣∙
𝜂𝑖
𝛼

                                                   (1) 

O’rtacha indikator bosimining (𝑝𝑖) kattaligi asosan silindrning to’ldirish 

koeffitsiyenti (𝜂𝑣), (𝜂𝑖)/α munosabat kabi kichik oraliqlarda o’zgaradi. Mexanik 

yo’qotishlarining o’rtacha bosimi (pм.п.) n = const bo’lganda amalda doimiy 

o’zgarmaydi. 

 Salt holatda n = const bo’lganda pм.п. = pi va ge → ∞ bo’lib, bunda 

gazlarning barcha bajargan ishlari agregatlarning uzatmalardagi va ishqalanish 

kuchlarini yengish uchun sarflanadi.  Dvigatel quvvati ortishi bilan indikator va 

ayniqsa mexanik FIK ortadi, bu esa solishtirma yoqilg’i sarfining kamayishiga olib 

keladi. Indikator va mexanik FIK larining mahsuldordorligi (ularning ko’paytmasi 

ya’ni – ηi ∙ ηм) solishtirma yoqilg’i sarfining (ge) oqim xarakterini belgilab beradi. 

Solishtirma yoqilg’i sarfining (ge) eng kichik qiymati indikator va mexanik FIK 

larining mahsuldorligining (ularning ko’paytmasi ya’ni – ηi ∙ ηм) eng katta 

qiymatiga (ko’pincha, effektiv quvvatning (Ne max) 80% miqdoriga) to’gri keladi. 

Keyinroq (zaslonkaning ochiq holatida) quvvat ortishi bilan injektorlarning 

ochilish vaqti uzayib, yoqilg’i–havo aralashmasining boyitilishi va to’la 

yonishning yomonlashishi (ηi kamayishi) sodir bo’lishi solishtirma yoqilg’i 

sarfining ortib ketishiga olib keladi. 

Yuqoridagi bo’limlardan ma’lumki, yoqilg’i aralashmasi silindrdan tashqarida 

tayyorlanib, ichida yondiriladigan dvigatellarda silindrlarni o’chirish tizimlari 

samaraliroq qo’llanilgan. 

Malumki, bunday dvigatellar uchun: 

ηе = f(α, φдр)                                                         (2) 

Bundan tashqari 

ηе = ηi · ηм ,                                                 (3) 

bu yerda ηм = f(φдр); ηi = f(α)  

Quyida ko’rsatilgan 2-rasm yordamida silindrlarning yuklamalari ortishi bilan 

effektiv va mexanik FIK ning (ηe va ηм) ortadi deb xulosa qilishimi mumkin. 

 

1–rasm. Benzinli dvigatellarning 

boshqaruvchi xarakteristikalari [1]. 

Egriliklar silindrlari turli 

sonlarda o’chirilgan dvgatelning 

solishtirma effektiv yoqilg’i sarfining 

o’zgarishini ko’rsatadi (2–rasm).  

 

2–rasm. Turli usullarda silindrlari 

o’chirilgan dvgatelning yuklama 

xarakteristikalari [2]: 

1 – yoqilg’i uzatishi to’xtatilgan; 2 – 

o’chirilayotgan silindrlarni 

drossellanishi vayoqilg’i uzatishi va 

to’xtatilgan; 3 – klapan tuzilmasi 

o’chirilgan; 4 – barcha silindrlari 

ishlamoqda; 5 – mexanik yo’qtishlar 

bilan 

Bunda silindrlarning bir qismi o’chirilganda Ne = 20 kW (bu holda yuklama 

to’la yuklamaning 30% atrofida) bo’lganda solishtirma yoqilg’i sarfining 

kamayishi 15 – 17% ni  tashkil etadi. Dvigatelning yuklamasi 20% atrofida 

bo’lganda esa, solishtirma yoqilg’i sarfining kamayishi hattoki 22% ni tashkil 

etadi. Bularning barchasiga silindrlarni yarmini o’chirgan holda erishiladi. Yoqilg’i 

sarfidan yanada ko’proq yutish uchun kichik yuklamalarda to’rttadan ham ko’proq 

silindrlarni o’chirish mumkin. 

Aytish mumkinki, kichik yuklamalarda samaradorlikni oshirishda 

o’chirilayotgan silindrlarning yoqilg’i ta’minotini to’xtatib qo’yish asosiy rolni 

o’ynaydi. Ish hajmini boshqarish orqali dvigatelni samaradorligini oshirish usulida 

samaradorlikni qo’shimcha ravishda oshirish uchun o’chirilayotgan silindrlarni 

drossellanishini to’xtatish hamda bu silindrlarning klapan tuzilmalarini to’xtatib 

qo’yish orqali amalga oshirish mumkin. kam sonli silindrga ega dvigatelning 

samaradorligini oshirish imkoniyatini ko’rsatmoqda. Ushbu rejimda to’la 

yuklamaning 28% miqdorida deyarli 12% yoqilg’ini tejashga erishish mumkin. 

Shuni qayd etish kerakki, yuqoridagi holatda bo’lgani kabi, bitta silindrni faol 

ishlatib turganda, ya’ni uchta silindrni o’chirib qo’yganda ham yanada ko’proq 

samaradorlikka erishish mumkin [1]. 

Yuqoridagi xarakteristikalar kichik yuklamalarda ishlayotgan uchqunli o’t 

oldiriladigan dvigatellarning samaradorligini oshirish uchun alohida sikllarni 

o’chirish tizimini ishlatish maqsadga muvofiqligini ko’rsatadi. Elektron 

boshqaruvga ega dvigatel bilan jihozlangan zamonaviy avtomobillar uchun bunday 

muammolarni hal etish katta texnik qiyinchiliklarni keltirib chiqarmaydi [48]. 

3-rasmda ko’rsatilgan xarakteristikalar gibrid o’rnatmalarni yaratishni 

tasdiqlaydi. Ko’rinib turibdiki, yirik dvigatellarni kichikroq hajmli dvigatelga 

almashtirish yaxshigina iqtisodiy samara berishi mumkin. Biroq dvigatelning ish 

paytida , kichik yuklamalar kattaligiga bog’liq holda turli miqdordagi silindrlar 

sonini o’chirish orqali uning ish hajmini o’zgartirish imkonsizligi yanada ko’proq 

iqtisodiy samara olishni cheklaydi. 

 

Foydalanilgan adabiyotlar. 

